
EXPEDIENTE: 5363-106

PREGO DE PRESCRICIÓNS TÉCNICAS PARTICULARES PARA A CONTRATACIÓN
DO SERVIZO DE TAREFAS AUXILIARES DE SUPERVISIÓN DO FUNCIONAMENTO
DA VENDA AMBULANTE NOS MERCADILLOS  E OUTROS EVENTOS NO TERMO
MUNICIPAL DE VIGO

1.- Obxecto de contrato.

1.1.  O presente Prego de Prescricións Técnicas,  anexo ó Prego de Cláusulas Administrativas
Particulares  é  parte  integrante  do mesmo,  ten por  obxecto  a  determinación,  con carácter  de
mínimas,  das  condicións  técnicas  para  a  contratación  do  servizo  de  tarefas  auxiliares  de
supervisión  do  funcionamento  da  venda  ambulante  nos  mercadillos  periódicos,  ocasionais  e
eventos puntuais.

1.2. Os servizos executaranse de acordo coas condicións establecidas neste prego e consonte ao
establecido na Lei 13/2010, de 17 de decembro, de comercio interior de Galicia e Ordenanza
reguladora da venda na vía pública e espazos abertos do Concello de Vigo publicada no B.O.P
núm. 246, de 27 de decembro de 1995.

2.- Descrición da venda ambulante

De conformidade coa Lei 13/2010, de comercio interior de Galicia se considera venda ambulante
ou  non  sedentaria  a  realizada  por  persoas  comerciantes,  fora  dun  establecemento  comercial
permanente de forma habitual,  ocasional,  periódica ou continuada,  nos perímetros ou lugares
debidamente autorizados en instalacións comerciais desmontables  ou transportables.

O seu exercicio atópase suxeito á obtención de licenza, correspondendo aos Concellos a súa
autorización.

A ordenanza reguladora da venda na vía pública e espazos abertos do Concello de Vigo publicada
no BOP n º 246 de 27 de decembro de 1995 considera venda ambulante a realizada en feiras e
mercados que se realice en lugares establecidos cunha periodicidade determinada, a realizada en
mercados ocasionais debidos á celebración de festas ou acontecementos populares e o comercio
na rúa, entendido este como o realizado na vía ou nos espazos públicos nun número de postos,
situación e períodos determinados.

3.- Réxime de autorización de venda ambulante.

A autorización para a venda ambulante realizase mediante licenza na que se identifica ao titular e,
no seu caso, á das persoas con relación  laboral ou familiar autorizada que pretenden desenvolver
a actividade en nome do titular, ubicación precisa do posto coa súa correspondente identificación
numérica, especificación de superficie ocupada e tipo de posto a instalar, produtos autorizados
para a venda, días e horas nos que pode exercerse a venda, taxa a satisfacer e outras condicións
particulares  ás  que  se  suxeita  o  exercicio  da  actividade,  incluíndo  as  de  carácter  hixiénico-
sanitario, cando así proceda.

En  ningún caso  poderán ser  obxecto  de venda  ambulante  os  bens ou  produtos  cuxa propia
normativa o prohiba e aqueles outros que, en razón a súa presentación ou outros motivos, non
cumpran a normativa técnico-sanitaria e de seguridade.
Non se poderán vender alimentos ou produtos alimentarios non envasados por quen careza do
certificado acreditativo de ter recibido formación en materia de manipulación dos mesmos.

En  ningún  caso  poderase  vender  carne,  aves,  caza,  peixes  e  mariscos  xa  sexan  frescos,
refrixerados ou conxelados así como semiconservas, leite, pastelería, bolaría e demáis produtos
lácteos;  non obstante permitiranse salazóns,  embutidos e chacinería nas condicións hixiénico-
sanitarias regulamentariamente establecidas, así como produtos de bolaría ou confeitería  que se
atopen envasados por establecementos autorizados.

Todos os produtos expostos para a súa venda manifestarán en rótulos ou carteis lexibles o prezo
de venda ou prezo por unidade de medida, incluíndo o imposto sobre o valor engadido.

No suposto de venda fraccionada de alimentos, o prezo por unidade de medida figurará en rótulos
ou carteis lexibles,  tendo a consideración de unidade de medida a que,  segundo a normativa
vixente, corresponda en cada caso.

Os vendedores entregarán ao comprador os produtos polo prezo anunciado co peso solicitado;
será obrigación do vendedor entregar factura, ticket ou recibo xustificativo da compra cando así
sexa demandado polo comprador.

4.- Condicións xerais

4.1.- Prestación do servizo

A execución do contrato comprenderá as seguintes prestacións:

a) A función principal do persoal adscrito ao servizo será a realización de labores auxiliares
de supervisión do funcionamento da venda ambulante nos mercadillos e eventos puntuais
que se celebran no termo municipal de Vigo. 

b) Elaboración dun parte de traballo por posto de venda localizado en todo o termo municipal,
no caso dos mercadillos elaborarase un parte por posto de venda cada día da celebración,
segundo o modelo que se achega ao prego,  no que se reflictirá os seguintes datos:

- Exposición ao público da tarxeta identificativa así como unha dirección para a recepción
das posibles reclamacións.
- Configuración do posto de venda, exposición e tipo de mercancías así como o seu prezo
de venda.
- Ocupación do espazo autorizado
- Condicións hixiénico-sanitarias tanto dos produtos obxecto de venda como dos postos.
-Outras  circunstancias  concorrentes  que  se  consideren  de  interese  para  o  normal
desenvolvemento do mercadillo.

c) A empresa adxudicataria no caso de detectar vendedores ambulantes sen autorización así
como calquera outra incidencia,  o reflictirá  no correspondente parte de traballo que se
remitirá ao Servizo de Comercio.

d) Nos mercadillos semanais e ocasionais, a empresa adxudicataria dará conta ao Servizo de
Comercio en relación a se a descarga de mercancía e montaxe dos postos se desenvolve
de forma ordenada, para que  ás 09.00 horas poida iniciarse, sen incidencias, a actividade
de venda, así como que se produza a súa recollida ás 14:00 horas.

e) Colaborar coas forzas e corpos de seguridade de acordo coa lexislación vixente e cos
servizos de emerxencias, no senso de poñer no seu coñecemento, de forma inmediata,
calquera incidencia ou situación de risco que se produza durante o seu servizo. 

f) O  desprazamento  ata  os  lugares  de  prestación  do  servizo,  así  como  os  medios  de
transporte precisos para este, correrán por conta do adxudicatario.

g) Serán por conta do adxudicatario todos os medios precisos para a correcta prestación do
servizo a desenvolver. 

4.2.- Condicións do servizo:

-  Serán as  que  figuren  no  Programa de traballo  outorgado  por  el  servizo  de Comercio.  Non
obstante deberá cumprir as seguintes condicións:

a) O  persoal  da  empresa  adxudicataria  deberá  gardar  a  absoluta  confidencialidade  das
claves e outros datos que resulten relevantes para a seguridade xeral. 

b) A empresa adxudicataria nomeará un delegado que actuará como interlocutor así como
facilitará un correo electrónico para a comunicación da empresa co Servizo de Comercio. 

c) Os partes de traballo se remitirán ao Servizo de comercio por correo electrónico a seguinte
dirección:  ofi.comercio@vigo.org

d) O  persoal  durante  o  servizo  deberán  permanecer  co  chaleco,  placa  de  identidade  e
debidamente  aseados  mantendo  sempre  a  debida  corrección  nas  súas  relacións  cos
vendedores ambulantes e o público en xeral.

4.3.- Programa de traballo

Toda vez que non é posible determinar o número de persoal necesario para a prestación do
servizo posto que, o seu número varía en función dos postos autorizados en cada mercado, do
número de incidentes nun mercado ou noutro ou dos eventos puntuais ou mercados ocasionais
que se organicen,  o servizo de Comercio do Concello de Vigo entregará ao adxudicatario  un
programa de traballo coa seguinte antelación:

-  No  suposto  dos  mercados  periódicos:   entregará  un  programa  de  traballo  mensual  á
adxudicataria con dez días de antelación.
- No caso dos mercados ocasionais ou eventos puntuais: entregará un programa de traballo  á
adxudicataria cunha semana de antelación.
- Cando por motivos de urxencia debidamente xustificada sexa necesaria o desenvolvemento das
tarefas  auxiliares  de  supervisión  da  venda  ambulante,  o  Concello  de  Vigo  poderá  avisar  á
adxudicataria con 24 h de antelación.

Os programas de traballo determinarán o lugar, número de días e horario no que se prestará o
servizo, así como o número de persoal necesario para devandito mercado ou evento.

5.- PROPIEDADE E PROTECCIÓN DE DATOS

Será de obrigada aplicación a normativa de protección de datos de carácter persoal e, polo tanto,
o  contratista  non  poderá  utilizar  para  si  mesmo  nin  facilitar  a  terceiros  datos  obtidos  como
consecuencia da prestación do servizo nin publicar os mesmos sen a autorización por escrito da
Administración.  En  todo caso,  o  adxudicatario  será  responsable  dos  danos  e  perdas  que  se
deriven do incumprimento destas obrigas.

O adxudicatario asinará co Concello de Vigo un contrato de acceso ós datos dos usuarios para os
exclusivos fins de cumprimento do servizo.B

ASINADO DIXITALMENTE POLO XEFE DE SERVIZO DE COMERCIO NA DATA QUE FIGURA Á
MARXE

José Hermida

ASINADO  DIXITALMENTE  POLO  XEFE  DA ÁREA DE  SERVIZOS  XERAIS  NA DATA QUE
FIGURA Á MARXE

Álvaro Crespo Casal 

ANEXO I

PARTE DE TRABALLO Nº____

Ás______horas  do  día______mes_______________  de  201__,  o  persoal  da  empresa
adxudicataria, proceden a xirar visita a________________,e se observan os seguines aspectos:

DATOS DO POSTO:
 
1.- Nome do titular:                                                                        
2.- Situación do posto de venda ambulante:                                                                                           
                                                                                                                  
3.- Número de posto de venda ambulante ( no caso de que teña autorización):                                

4.- Postos de venda e mercancías:

-   Mercancía existente:                                                                                                                               
                                                                                                                                                                         

-  No caso de vendedor autorizado:

a) Metros cadrados ocupados polo posto: ___________________________________
b) Titular en posto distinto ao autorizado__________________SI/NON
c) Ten exposta a tarxeta identificativa que lle autoriza como vendedor ambulante así como un

enderezo para a recepción das posibles reclamacións: SI/NON

5.- Limpeza:

- Mantén a zona ocupada libre de residuos (plásticos, papeis....):        SI/NO
- No seu caso, especificar tipo de residuos dispersos: _____________________________

6.- Outras circunstancias:                                                                                                                            
                                                                                                                                                                         
                                                                                                                                                                         
                                                                                                                                                                         
                                                                                                                                               

De conformidade co actuado, fírmase o presente parte
O PERSOAL ( data, nome, nif e sinatura)

